TOLOSAKO

UDALA

2021EKO UDAN TOLOSAKO UDALAK EGITEN DITUEN JARDUERETARAKO
LANGILE LAGUNTZAILEEN ETA ARGIZTAPEN ETA SOINU EKIPOEN
ZERBITZURAKO BALDINTZA TEKNIKOEN PLEGUA.

1. XEDEA -- Lizitazio honen xedea da enpresa bat edo batzuk hautatzea, udako jarduera
guztietarako (ekitaldiak, jardunaldiak, kontzertuak, ikuskizunak, jaialdiak, etab.) langile
laguntzaileen eta argiztapen eta soinu ekipoen zerbitzuak emateko, Tolosako Udalak
2021eko uztailean, abuztuan, irailean eta urrian garatuko duen programazioaren barruan.

1. LOTEA: Pertsonen sarrera eta harrera kontrolatzeko zerbitzuak, bai barrutietan
(zezen-plaza), bai kaleko jardueretan.

a) laguntzaileak

b) koordinazio-arduraduna

2. LOTEA: Argiteria eta soinu ekipoen zerbitzua Tolosako zezen-plazan.

a) soinu- eta argiztapen-ekipoak

b) teknikariak

2.- JUSTIFIKAZIOA

Tolosako Udaleko Kultura, Jaiak eta Gazteria Departamentuaren helburuetako bat kultur
sorkuntzak zabaltzea eta kultur kontsumoa sustatzea da.

Kultura giza agerpen garrantzitsu eta eragingarrienetako bat dela ulertzen da eta
horretarako Tolosako Udalak azpiegitura egokiak ditu. Gaur egungo egoera
pandemikoak, lurralde-mugigarritasun mugekin eta kultura-eskaintza urrituarekin, esku-
hartze kulturala eskatzen du, bereziki uda-garaian, bai aisialdiari eta entretenimenduari
dagokienez, bai kultura-sozializazioaren bidez herritarren garapen pertsonalari
dagokionez.

Hori horrela izanik, COVID-19 pandemiaren aurka hartutako salbuespenezko neurriek
eragiten duten gaur egungo egoerak ezohiko osasun-baldintza batzuk betetzea eskatzen
dute, eta, beraz, funtsezkoa da kanpoan egiten diren jarduera guztietan laguntza-
langileak eta teknikariak kontratatzea.

Tolosako Udalak ez ditu baliabide tekniko eta giza baliabide nahikorik, beraz, zerbitzu
horiek kontratatu behar dira udako kultur programazioa garatzeko.

3. ZERBITZUAREN IZAERA

Esleipendun gertatzen diren enpresek Tolosako Udaleko Kultura Sailak ezarritako udako
kultur programazioaren ezaugarriak errespetatu beharko dituzte, funtsean honako hauek:

Soinu eta argiztapen ekipoak behar dituzten kontzertu, proiekzio eta antzerki emanaldiak
Tolosako Zezen Plazan egingo dira, ahal den guztietan. Formatu txikiko jarduerak, batez
ere haurrentzako direnak, Tolosako udal barrutian egingo dira.

Langile laguntzaileen eta argiztapen eta soinu ekipoen zerbitzuak udako denboraldi bakar
batean eskaintzen dira, uztail, abuztu, irail eta urriari lotutakotzat joko dena. Jarduerak
asteburuetan egingo dira, jaiegunak barne.

Langile laguntzaileen eta argiztapen eta soinu ekipoen zerbitzuak Tolosako Udalak
dagokion lotearen esleipen-hartzaileari posta elektronikoz bidalitako errekerimenduan edo
eragiketa-fitxan adierazten dizkion egun eta orduetan eskainiko dira, jarduera edo
ekitaldia hasi baino 48 ordu lehenago gutxienez. Era berean, Tolosako Udalak
errekerimendu edo eragiketen fitxa horretan esleipendunari jakinaraziko dio zerbitzu
horren behar teknikoak eta langileenak. Horretarako, enpresa esleipendunak posta
elektronikoko helbide bat eman beharko du, programazioko datetan eguneko 24 orduetan
erabil daitekeena.

4. KONTRATUAREN IRAUPENA

Programazioaren hasieratik, 2021eko uztailaren 10ean, 2021eko urriaren 13ra arteko
iraupena aurreikusten da kontratuan. Epea sinatzen den egunetik hasiko da kontatzen.
Kontratua ezin izango da luzatu.

5. KONTRATATU BEHARREKO ZERBITZUEN EZAUGARRIAK

Kontratu hau gauzatzeko, enpresa esleipendunak zerbitzu nagusia bere gain hartzeko
beharrezkoak diren baliabide teknikoak eta giza baliabideak izan beharko ditu lote
bakoitzean. Ezaugarri horiek bi loteen arabera bereiziko dira.

Zerbitzuak behar bezalako trebakuntza duten langileek eman beharko dituzte, plegu
honetan adierazten den moduan.

Enpresa esleipendunak langileak ordezkatu beharko ditu, baldin eta langileak bere
eginkizuna behar bezalako arduraz eta eraginkortasunez betetzen ez badu, gaitasunik ez
badu, Tolosako Udalak emandako eraginkortasun-arau orokorrak betetzen ez baditu,
zerbitzuak ematean kontu gutxi badu edo kontratua behar bezala burutzeko ekintza
kaltegarriak egiten baditu. Ordezkapena gehienez ere hogeita lau orduko epean eginen
da, Tolosako Udalak eskatzen duenetik hasita. Ez-betetzea larria bada edo gertaeraren
ezaugarriek hala eskatzen badute, berehala ordeztuko da. Langileen ordezkapenek ez
dute inolako erantzukizunik izanen Tolosako Udalarentzat enpresa esleipen-hartzaileak
eragindako langileekin dituen harremanei dagokienez.

Enpresak langileak ordezkatu beharko ditu, eritasun, opor, baimen, lizentzia, istripu eta
abarren ondoriozko lan absentziak estali behar direnean, kontratatutako zerbitzuak
benetan ematen direla bermatuz. Hori guztia gehienez ere hogeita lau orduko epean.

Enpresa esleipen-hartzailea arduratuko da zerbitzua ematen duten langileek zerbitzua
arretaz eta eraginkortasunez emateko behar den prestakuntza jaso dezaten.

2. lotearen kasuan, kontratuaren xedetik kanpo geratzen dira artistak edo haren
ordezkariek exekuzio-kostuak bere gain hartzen dituzten kultura-jarduerak, baita artistak
bere baliabide teknikoekin jarduten duen jarduerak ere. Kultura-jardueren kasuan,
egikaritze-kostuak partzialki artistak edo haren ordezkariek bere gain hartzen badituzte,

jarduera horien kostuak bere gain hartzen ez dituzten jardueren zatia esleipendun diren
enpresek egingo dute.

Halaber, 2. lotetik kanpo gelditzen dira Gau Giro programari lotutako jarduera
zinematografikoak.

LANGILEEN EGINKIZUNAK ETA PROFILAK

1. LOTEA: Pertsonen sarrera eta arreta kontrolatzeko zerbitzuak, bai barrutietan
(zezen-plaza), bai kaleko jardueretan.

Laguntzaileen eginkizunak eta profilak ondoko hauek izanen dira:

Kontratuaren arduraduna. Enpresa bi loteen esleipendun suertatzen bada, pertsona
bera izendatzen ahalko da lote baten edo bien arduradun.

1. Eginkizunak eta betebeharrak.

Enpresa esleipen-hartzaileak Tolosako Udalaren aurrean izango du ordezkaritza, eta,
azken buruan, eskatutako zerbitzuak egitearen eta Tolosako Udalak emandako aginduak
gauzatzearen arduraduna izango da, hau da, kontratatutako zerbitzuak antolatzeko
ardura izango du.

Horretarako, egunero jarriko da harremanetan Tolosako Udalarekin, eta entitateak
deitutako bileretara joango da, maiztasuna edozein dela ere, eta laguntzaileei ekitaldi
bakoitzaren ezaugarrien berri emango die.

2. Baldintzak.

» Batxiler-titulua edo baliokidea

» Gutxienez bost urteko esperientzia antzeko lanpostuetan.

+ Euskarazko B2 mailako titulu baliokidea (Europako esparru erkidea).

Eskaintzan sartuko da kontratuaren arduradunaren curriculuma. Enpresa batek lote bati
baino gehiagori edo guztiei eskaintza eginez gero, kontratuaren arduradun bakarra
proposa dezake, baina argi eta garbi identifikatu beharko du lote guztietan. Curriculum
horretan espresuki aipatu beharko da eskatutako gutxieneko baldintzak betetzen direla.

Tolosako Udalak noiznahi egiaztatu ahal izango ditu alegatutako titulazioak, haien
kreditazioa eta hizkuntzen ezagutza maila eskatuz, elkarrizketa baten bidez.

Enpresa esleipendunak konpromisoa hartzen du bere eskaintzarako izendatutako
pertsonari kontratuari atxikitzeko edo, Tolosako Udalaren iritziz Tolosako Udalak
ezarritako jarraibideak betetzen ez dituenean, gutxienez, hark dituen ezagutza eta
esperientzia berak dituen beste batez ordezteko.

Gainera, kontratuaren arduradunaren ordezko bat izendatuko da, eta Tolosako Udalak
onartu beharko du oporraldietan, atsedenaldietan, absentzietan, eritasunetan eta
abarretan.

Edozein dela arrazoia, kontratuaren arduradun berriaren izendapena Tolosako Udalak
onartu beharko du.

Laguntzaileak:

1. Eginkizunak:

Ekitaldiaren eremuan antzematen diren beharrei erantzuteaz arduratuko da, ikusleen eta
Tolosako Udalaren arteko interlokuzio zuzena eginez, eta eskaerak behar bezala bideratu
beharko ditu.

Espazioak zaintzeko ardura izanen dute, eta jendea atera arte zerbitzua ateetan behar
bezala uniformaturik banatzeko ardura izanen dute. lkuskizunen aurretik eta ondoren,
ekitaldirako jarritako aulkiak eta hesiak jarri eta bildu beharko dituzte, koordinatzailearen
jarraibideei jarraituz.

Barrutirako sarbideak zainduko dituzte, sarreren kontrola eginez eta ate edo sarbideak
zainduz. Ateak ezin izango dira bertan behera utzi koordinatzailearen baimenik gabe, eta
sartzeko eskubidea behar bezala egiaztatu ez duen inor ezin izango da sartu.

2. Baldintzak.

 Batxiler-titulua edo baliokidea

 Euskarazko B2 mailako titulu baliokidea (Europako esparru erkidea).

Eskaintzak gutxienez 6 pertsonaren zerrenda izanen du, izen-deiturak eta NANa barne.

Tolosako Udalak noiznahi egiaztatu ahal izango ditu alegatutako titulazioak, haien
kreditazioa eta hizkuntzen ezagutza maila eskatuz, elkarrizketa baten bidez.

Enpresa esleipen-hartzaileak konpromisoa hartuko du bere eskaintzan izendatutako
pertsonak kontratuari atxikitzeko edo, horien ordez, gutxienez haien ezagutza bera duten
beste batzuk hartzeko.

Koordinatzailea:

1. Eginkizunak:

Eremu publikoei dagokienez, jarduera behar bezala egiten dela bermatuko du. Bere
ardura izanen da ikuskizunean zehar zerbitzu osagarri guztiak antolatzea eta horiek
behar bezala ordenatuta egon daitezen zaintzea. Antzematen diren akatsen arduradun
izanen da eta Tolosako Udalari jakinarazi beharko dizkio.

2. Baldintzak.
 Batxiler-titulua edo baliokidea

 Euskarazko B2 mailako titulu baliokidea (Europako esparru erkidea).

Eskaintzak gutxienez 2 pertsonaren zerrenda izanen du, izen-deiturak eta NANa barne.

Tolosako Udalak noiznahi egiaztatu ahal izango ditu alegatutako titulazioak, haien
kreditazioa eta hizkuntzen ezagutza maila eskatuz, elkarrizketa baten bidez.

Enpresa esleipen-hartzaileak konpromisoa hartuko du bere eskaintzan izendatutako
pertsonak kontratuari atxikitzeko edo, horien ordez, gutxienez haien ezagutza bera duten
beste batzuk hartzeko.

2. LOTEA: Argiztapen eta soinu ekipoen zerbitzua Tolosako zezen-plazan.

Plegu honetan soinu eta argiztapen ekipoen eta materialen zerrenda ematen da. Halaber,
laguntza teknikoko zerbitzua eta agertokiko laguntzailea egiteko behar diren langileen
profilak eta funtzioak adierazten dira.

Eskaintza aurkeztean, berezitasun hauek hartu beharko dira kontuan:

a) Ekipoak eta materiala:

Marka jakin bat zehazten den material guztietan, adierazitako marka edo baliokidea
eskaintzen ahalko da.

b) Langileak:

Laguntza teknikoaren zerbitzua eta eszenatoki laguntzailearen zerbitzua behar bezalako
trebakuntza duten langileek eman beharko dituzte, plegu honetan adierazten den
moduan.

Enpresa kontratista behartua dago laguntza teknikoko zerbitzuko langileak koordinatzera,
beharrezkoa denean laguntza eman dezaten eszenografia, tramoia eta tresneria kargatu
eta deskargatzeko, muntatu eta desmuntatzeko, bai eta ikuskizunak behar bezala egiteko
beharrezkoak diren jarduera guztietan ere.

c) Bestelakoak:

Enpresa esleipendunak eskaintzen duen azpiegitura estaltzeko beharrezko elementuak
jarri beharko ditu (kontrol-estaldurarako karpak, euria egiten badu ekipoak estaltzeko
ohialak...). Puntu honetan aipatzen den materialak erabiltzeko baldintza estetiko eta
higieniko ezin hobeetan egon beharko du, eta kasu guztietan kolore zuria hobetsiko da.

Enpresa esleipendunak, halaber, behar adina ontzi edo kable izan beharko ditu kanpoko
instalazioak egiteko, bai eta bere ekipoetan suterik gertatuz gero sua itzaltzeko behar
diren baliabideak ere.

1.Argiztapen eta soinu ekipoak

1. ekipoa

Line Array: (Electrovoice Serie XLC edo handiagoa, D&B Serie Q edo handiagoa, Das
Aero 20 edo handiagoa, TW Audio Serie Vera...)

* 4 kaxa alde bakoitzean
* 4 Sub
* 2 Front Fill

* Monitoreak: (Das SML15 edo antzekoa, D&B M2 edo antzekoa, Nexo PS15 edo
antzekoa...) 8-10 Monitore.

Soinu-mahaia eta monitorea:

* Midas M32, Yamaha QL 5 edo antzekoa

Mikrofonia: ryderraren arabera

Argiztapenak:
» Avolites Titan mobile, Chamsis mq 60 edo antzekoak.
* 8 Led spot (100w edo antzekoa)
* 8 Wash led (Chauvet g wash 512z edo antzekoa)

e 4 jtsu-makina
* 8 Led momentu 18-3-in 1 RGBW (frontala)
e QOihal beltza
* Atzeko trusa
 Ke-makina
Bestelakoak:

 Tarimak, mikrofono-hankak, hargunea...

2. ekipoa

Line Array: (Electrovoice Serie XLC edo handiagoa, D&B Serie Q edo handiagoa , Das
Aero 20 edo handiagoa, TW Audio Serie Vera...)

* 6 kaxa alde bakoitzean
*6 Sub
* 2 FrontFill

Monitoreak: (Das SML15 edo antzekoa, D&B M2 edo antzekoa, Nexo PS15 edo
antzekoa...)

* 8-10 monitore

« 2 SidefFill

Soinu-mahaia:

* Yamaha CL 5, Digidesign edo antzekoa

Monitore mahaia:

* Midas M32, Yamaha QL 5 edo antzekoa

Mikrofonia: ryderraren arabera

Argiztapena:
* Avolites Titan Mobile, Chamsis mg60 edo antzeko
* 8 Spot (Mac quantun profile edo antzekoa)
* 8 Wash (Robin 300 edo antzekoa)
* 8 ParlLed 18-3-in1 RGBW (aurrekoa)
* 8ParlLed 18-3-in1 RGBW (atzekoa)
* 4 itsu-makina
* Oihal beltza
» Atzeko trusa

« Ke-makina

Bestelakoak:

» Tarimak, mikrofono-hankak, hargunea...

2.Laguntza teknikoaren zerbitzua

Laguntza teknikoko zerbitzuak zerbitzu hauek biltzen ditu:

Laguntza teknikoko zerbitzuak ondoko langile kategorien arabera aurkeztu beharko da:

» Soinu-teknikariak

* Argiztapen-teknikariak eta makina eszenikoak

* Teknikari eragileak

Laguntza teknikoko zerbitzua behar bezalako trebakuntza duten langileek eman beharko
dute, plegu honetan adierazten den moduan.

Enpresa kontratista behartuta dago laguntza teknikoko zerbitzuko langileak
koordinatzera, beharrezkoa denean Ilaguntza eman dezan zamalanak egiten,
eszenografia, tramoia eta tresneria muntatzen eta desmuntatzen, bai eta ikuskizunak
behar bezala egiteko beharrezkoak diren jarduera guztietan ere.

Laguntza teknikoko zerbitzua langile hauek emanen dute:

» Soinu-teknikarien zerbitzuak

Soinu-teknikarien eginkizunak dira antzezpen eta entseguetan soinu-ekipo teknikoak
muntatzea eta desmuntatzea, fitxa teknikoaren beharren eta diseinuaren arabera, edo
fitxa teknikorik ez dagoenean, ikuskizuna egiten duen konpainiaren edo une bakoitzean
eremu eszenikoaren arduradunaren jarraibideen arabera.

Kontratua gauzatzeko atxikitzen diren soinu teknikariek gutxienez bost urteko esperientzia
izan beharko dute antzerako lanetan.

Tolosako Udalak noiznahi egiaztatzen ahalko du eskatutako baldintzak betetzen direla.

* Argiztapen-teknikarien eta makina eszenikoen zerbitzuak

Argiztapeneko eta eszena-makineriako teknikarien eginkizunak hauek dira:

* Antzezpen eta entseguetan argiztapen-ekipoak muntatzea eta desmuntatzea, fitxa
teknikoaren beharren eta diseinuaren arabera, edo, halakorik ez badago, ikuskizuna
egiten duen konpainiaren edo une bakoitzean eremu eszenikoaren arduradunaren
jarraibideen arabera.

* Probak egitea, espazio eszenikoko makineria eszenikoa erabiltzea muntatzen den
bitartean, antzezpenak eta entseguak egitean, fitxa teknikoaren beharren eta diseinuaren
arabera, edo, halakorik ez bada, ikuskizuna egiten duen konpainiaren edo une bakoitzean
eremu eszenikoaren arduradunaren jarraibideen arabera.

Kontratua gauzatzeko atxikitzen diren argiztapen teknikariek gutxienez bost urteko
esperientzia izan beharko dute antzerako lanetan.

* Teknikari eragileak

Teknikari operadoreek probak egin eta soinu-ekipoak doitu, erabili eta kontrolatu behar
dituzte antzezpen eta entseguetan, fitxa teknikoaren beharren eta diseinuaren arabera,
edo, halakorik ez bada, ikuskizuna egiten duen konpainiaren edo une bakoitzean espazio
eszenikoaren arduradunaren jarraibideen arabera.

Kontratua gauzatzeari atxikitzen zaizkion teknikari operadoreek gutxienez ere bi urteko
esperientzia izan beharko dute antzerako lanetan espazio eszenikoetan.

